
Ներածություն
Դաստիարակությունը կրթության կարևոր բաղադրիչներից է։ ժամանակակից դաստիարակության հիմնական խնդիրներն են՝ անհատի մոտ քաղաքացիական և իրավական պատասխանատվու​թյան ձևավորումը, հոգևոր և մշակութային արժեքների գնահատու​մը, նախաձեռնության և ինքնուրույնության զարգացումը։
Դաստիարակության համակարգը մարդու վրա ազդեցության գործընթացի էության, սկզբունքների, մեթոդների, միջոցների և ձևերի միասնությունն է։
Այդ գործընթացում իր ուրույն տեղն ունի դասղեկը, որի աշ​խատանքը երեխաների դաստիարակության գործում ներկա պայ​մաններում բավականին բարդացել է։ Նա է կազմակերպում երե​խաների ակտիվ ստեղծագործական գործունեությունը, նրան է վստահված երեխաների իրավունքների ու հետաքրքրությունների պաշտպանությունը, նրանց զարգացման ընթացքի հսկողությունը, ինքնահաստատման համար անհրաժեշտ պայմանների ստեղծու​մը, ինքնազարգացմանն ու ինքնադաստիարակմանը նպաստելը և ծագած խնդիրների դեպքում նեցուկ լինելը։
Իսկ որո՞նք են դաստիարակության հաջողության կարևոր պայ​մանները։ Առաջին հերթին՝ երեխաների նկատմամբ ունեցած սերն ու քնքշանքը, ամեն հարցում նրանց օգնելու պատրաստակամությունը, մասնագիտական գիտելիքների ու հմտությունների կատա​րելագործումը և դաստիարակության նոր մեթոդների մշտական որոնումն ու կիրառումը։
Մանկավարժի աշխատանքը գործառույթների մի համակարգ է, որի գլխավոր նպատակներից մեկը մարդու դաստիարակությունն է, իսկ դաստիարակության դժվարին գործում իր լուրջ ներդրումն ունի դասղեկը։ Շատ հաճախ մարդկանց դպրոցական հիշողութ​յունները կապված են հենց դասղեկի հետ. այն դասղեկի, որն օժտված է մանկավարժի, սոցիալական մանկավարժի, հոգեբանի, դաստիարակի, հոգեթերապևտի հատկանիշներով, որի հետ աշակերտները կիսում են իրենց ուրախությունն ու տխրությունը, վստահում իրենց մանկական գաղտնիքները։
Դասղեկի գործունեությունը դաստիարակության ընդհանուր գործընթացի մի մասն է, ուստի նրա արդյունավետությունը շատ բանով կախված է նրա պլանավորվածությունից և համակարգվածությունից։
Դասղեկի աշխատանքի համակարգը ենթադրում է կանխատես​ման, պլանավորման, կազմակերպման, կարգավորման, ախտորոշ​ման, վերահսկման գործառույթների զուգակցումը դպրոցականների պրակտիկ գործունեության կազմակերպման ձևերի ու մեթոդների հետ։
Ինչպե՞ս արդյունավետ դարձնել դասղեկի աշխատանքը, դա​սարանի հետ աշխատելիս ի՞նչ ուղղություններ կարելի է ընտրել, ի՞նչ մեթոդներով դրանք իրագործել։
Դաստիարակությունը մեծ գործ է, նրա֊նով է վճռվում մարդու ճակատագիրը:                                                                                                                          Վ. Գ. Բելինսկի 

 Դաստիարակությունը դժվար գործ է, և նրա պայմանների բարելավումը յուրա–

 քանչյուր մարդու սրբազան պարտականություններից մեկն է, որովհետև չկա 

ավելի կարևոր բան, քան ինքն իրեն և իր մերձավորներին կրթելը:

Սոկրատ 

Երեխայի անձի ձևավորման ժամանակակից պայմանների բնութագիրը
«Դաստիարակություն բառին տարբեր իմաստներ են տալիս, բայց միշտ էլ դա ցույց է տալիս փոփոխություներ... Մենք չենք դաստիարակում որևէ մեկին, եթե նրանում փոփոխություններ չենք առաջացնում»։
Մեր օրերում՝ գիտատեխնիկական առաջընթացին զուգահեռ, երբեմն աճում են մարդկային (ինչպես մեծահասակների, այնպես էլ երեխաների) ողբերգությունները, մտահոգությունները, միայնակության և անօգնականության զգացումը։
Դրանք այն ժամանակներն են, երբ բարոյական շատ արժեքներ արժեզրկվում են, դառնում պակաս կարևոր, նույնիսկ՝ ծաղրի ու հեգնանքի առարկա։ Այսօր որոշ փիլիսոփաներ և հոգեբաններ գտնում են, որ կարող է ստեղծվել այնպիսի իրավիճակ, որ մարդն աստիճանաբար հեռանա հասարակությունից, բնությունից, աշխատանքից և վերջապես՝ ինքն իրենից։
Դպրոցներում օրեցօր շատանում են այն երեխաները, որոնց հոգեբաններն ու մանկավարժները խնդրահարույց են համարում։ Հաճախ այդ խնդիրները ի հայտ են գալիս նաև այն երեխայի վարքագծում, որից չէին սպասում ո՛չ ծնողները, ո՛չ էլ ուսուցիչները։ Հոգեբանները գտնում են, որ դա մի յուրատեսակ բողոքի ձև է՝ ընդդեմ խաբեության, բռնությունների և մեծերի «դաժան աշխարհի»։ Նման երեխաներ կարող են լինել ինչպես խնդիրներ ունեցող, այնպես էլ բարոյական արժեքները պահպանող ընտանիքներում։ Դպրոցականների շրջանում կատարված հարցումը ցույց է տվել, որ այսօրվա դպրոցականները և՛ ընտանիքում, և՛ դպրոցում զուրկ են ինքնուրույնությունից և չեն ստանում գործնական գիտելիքներ։
Ինքնատիրապետման և ինքնագնահատման բացակայությունը հանգեցնում է մարդու ինքնուրույնության ու ինքնապաշտպանության թերզարգացմանը, որն էլ բացասական երևույթների առաջացման պատճառ է դառնում։
Ո՞ր երևույթների մասին է խոսքը։
■
Երեխայի վաղ և արագ ֆիզիկական աճը, որը հաճախ չի համապատասխանում երեխայի մտավոր զարգացածությանը։
■
Տարաձայնությունը երեխայի ներքին հոգեվիճակի և համընդհանուր նորմերի միջև։
■
Անտարբերությունը ոչ միայն ուրիշների, այլ նաև հարազատ ու մտերիմ մարդկանց նկատմամբ։
■
Ինֆորմացիայի հոսքի առատությանը զուգընթաց հոգու աղքատացումը։
Դա հնարավոր է հաղթահարել դասղեկի՝ լավ կազմակերպված ու մտածված աշխատանքի շնորհիվ։
Երեխաների խնդիրներին ծանոթանալով՝ դասղեկը իր դաստիարակչական աշխատանքը դասարանի հետ պետք է կառուցի այնպես, որ կանխի այդ երևույթները։
Կարելի է առանձնացնել հումանիստական (մարդասիրական) դաստիարակության գլխավոր սկզբունքները.

■
Դաստիարակության գործընթացի կառուցումը համամարդկային արժեքների վրա։
■
Դաստիարակության ազդեցությունը անհատի զարգացման վրա։
■
Դաստիարակության համակարգի ուղղվածությունը հոգու և մարմնի, գիտակցության և զգացմունքի ամբողջականության պահպանմանը։
■
Դաստիարւսկության կազմակերպումը՝ հաշվի առնելով անձի տարիքային և անհատական առանձնահատկությունները։
■
Դաստիարակության գործընթացի ուղղվածությունը երեխայի իրավունքների պաշտպանությանը։
Դասարանի կառավարչի գործառութային պարտականությունները
Դասարանի կառավարչի հիմնական գործառույթն ամրակցված դասարանում դաստիարակչական ներգործությունների կազմակերպումը, խթանումն ու կոորդինացումն է։
Դասարանի կառավարչը ձևավորում է աշակերտական կոլեկտիվը, ուղղություն տալիս նրա աշխատանքին, համաձայնեցնում դասարանում դասավանդող ուսուցիչների ուսումնադաստիարակչական աշխատանքը, կոորդինացնում ուսուցիչների և աշակերտների գործունեությունը, պլանավորում Է դասարանի աշակերտական կոլեկտիվի, ծնողների հետ տարվող աշխատանքը, կազմակերպում ու կարգավորում Է բազմակողմանի կապերն արտաքին աշխարհի հետ։ Նա արտաուսումնական և արտադասարանական աշխատանքների միջոցով նպաստում Է սովորողների աշխարհայացքի և ակտիվ կենսադիրքի ձևավորմանը։ Դասարանի կառավարչի կարևորագույն գործառույթը սովորողների մեջ ուսման նկատմամբ պատասխանատու վերաբերմունքի և ինքնուսուցման, ինքնակրթության ռեֆլեքսային ընդունակությունների դաստիարակումն Է։ Դասղեկը հոգ Է տանում իր դասարանի աշակերտների առողջության պահպանման ու ամրապնդման մասին, ձգտում Է ինտեգրացնել դպրոցի և ընտանիքի դաստիարակչական աշխատանքը։
Դասղեկի հիմնական պարտականությունները որոշված են հանրակրթական դպրոցի կանոնադրությամբ։
Դասարանի կառավարչը (դասղեկը)՝ 

ա) դաստիարակչական աշխատանք է տանում իր դասարանի սովորողների շրջանում՝ սերտորեն համագործակցելով մյուս ուսուցիչների հետ,

բ) ապահովում է սովորողների նկատմամբ հաստատության և ընտանիքի մանկավարժական պահանջների միասնականությունը,

գ) անհրաժեշտության դեպքում սովորողների համար կազմակերպում Է ուսումնական օգնություն, 

դ) իրականացնում Է դասարանի համար սահմանված գործավարությունը, հաստատության տնօրինությանը ներկայացնում սովորողների առաջադիմության, հաճախումների և վարքի մասին տեղեկություններ,

ե) կազմակերպում Է սովորողների առողջության ամրապնդմանը և ֆիզիկական զարգացմանը նպաստող միջոցառումներ, մրցույթներ, նպատակային Էքսկուրսիաներ, շրջագայություններ, հետևում տնային հանձնարարությունների կատարմանը, ուսման և հանգստի կազմակերպմանը
զ) հաստատության մանկավարժական խորհրդի քննարկմանն Է ներկայացնում վարքի կանոնները կոպտորեն խախտած սովորողի հարցը,

Է) արգելում է սովորողների, ուսուցիչների և ծնողների այն ձեռնարկումները, որոնք կարող են սովորողի առողջության, կյանքի համար վտանգ պարունակել կամ խաթարել ուսումնադաստիարակչական աշխատանքների կենսագործումը։
Դասարանի կառավարչի պարտականությունների մեջ մտնում են հետևյալ դրույթները
Սովորողների առողջության, կենսունակության պահպանումը.
ա) պատասխանատվությունը դասարանի աշակերտների առողջության և կյանքի համար,

բ) ուսումնադաստիարակչական աշխատանքների կազմակերպման ժամանակ սովորողների անվտանգության ապահովումը,

գ) մանկական կոլելկտիվում սանիտարահիգիենիկ պահանջների պահպանման վերաբերյալ աշխատանքի կազմակերպումը,

դ) երեխաների առողջության պահպանման համար անվտանգության կանոններին հետևելը,

ե) երեխաների առողջական վիճակի ուսումնասիրությունը,

զ) դպրոցական և ազատ ժամերի ռեժիմի պահպանման նպատակով ուսուցողական աշխատանքի կազմակերպումը դասարանի աշակերտների հետ,

է) երեխաների ուսումնական ծանրաբեռնվածության ուսումնասիրությունն ու կարգավորումը,

ը) այցելություն հաճախակի հիվանդացող և դասերից բացակաող երեխաներին և ուսումնական հարցերով օգնության կազմակերպումը,
Սովորողների ուսումնական գործընթացի կազմակերպումը.
ա) աշակերտների հաճախումների և արտադասարանական խմբակներին մասնակցության հսկողությունը,

բ) վերահսկողությունը դասարանի աշակերտների առաջադիմության ուղղությամբ,

գ) օրագրերի ստուգումը,

դ) համագործակցությունը դասավանդող ուսուցիչների հետ,

ե) դասարանի աշակերտների ձեռքբերումների, հաջողությունների և բացթողումների ուսումնասիրությունը,

զ) երեխաների ուսումնական հետաքրքրությունների պաշտպանությունը։
Սովորողների արտադասարանական գործունեության կազմակերպումը.

ա) սովորողների հետաքրքրությունների ու նախասիրությունների ուսումնասիրությունն ու դրանց զարգացմանն անհրաժեշտ պայմանների ապահովումը,

բ) հաշվի առնելով աշակերտների կարողություններն ու հնարավորությունները՝ արտադասարանական հետաքրքիր աշխատանքների կազմակերպումը,

գ) աշխատանքի կազմակերպումը առավել «դժվար» երեխաների հետ,

դ) աշխատանքը դասարանի ակտիվի հետ,

ե) աշակերտների մոտ արատավոր երևույթների կանխարգելման նպատակով բազմաբնույթ աշխատանքների կազմակերպումը,

զ) երեխաների նախաձեռնությունների և ինքնազարգացման ձգտումների նկատմամբ ուշադրությունն ու օգնությունը։
Համագործակցությունն աշակերտների ընտանիքների հետ.
ա) աշակերտների անձնական գործերի և նրանց առողջական վիճակի ուսումնասիրությունը,

բ) ծնողական կոմիտեի ստեղծումն ու նրանց հետ համագործակցությունը,

գ) ծնողական ժողովների կանոնավոր անցկացումը,

դ) երեխաների կենսակերպի, նրանց ընտանիքների սոցիալական պայմանների ուսումնասիրությունը, խոցիալապես անապահով ընտանիքների հաշվառումը,

զ) խնդիրներ ունեցող ընտանիքների հայտնաբերումը, իրավապահ մարմինների և հասարակության ուշադրության հրավիրումը նման ընտանիքների խնդիրների լուծման վրա,

է) դասարանի աշխատանքներին ծնողների ներգրավումը, 

ը) ծնող–երեխա–ուսուցիչ փոխհարաբերության և կապերի ամրապնդումը։
Համագործակցությունը հոգեբանի հետ.
 ա) սովորողների անհատական առանձնահատկությունների ուսումնասիրությունը, փոփոխությունների գրանցումը օրագրում,

բ) նոր աշակերտների դասարանական կոլեկտիվին ընտելացնելը,

գ) երեխաների ստեղծագործական ընդունակությունների, ինտելեկտուալ զարգացվածության, ուսումնական կարողությունների և հմտությունների ձևավորման աստիճանի ուսումնասիրությունը,

դ) աշակերտների դաստիարակվածության մակարդակի ուսումնասիրությունը և դաստիարակչական աշխատանքների ճշգրիտ կազմակերպումը,

ե) մանկական կոլեկտիվում տիրող մթնոլորտի և աշակերտների միջանձնային հարաբերությունների ուսումնասիրությունը,

զ) աշակերտների առաջնորդական հատկանիշների ուսումնասիրությունը,

է) աշակերտների շրջապատի ուսումնասիրությունը, 

ը) դասարանի սոցիալական անձնագրի ստեղծումը, 

թ) դասարանի բնութագրի հիման վրա աշակերտների հետ աշխատանքների կազմակերպման ձևերի ու մեթոդների ընտրությունը, 

ժ) ծնողների համար հոգեբանական խորհրդատվության կազմակերպումը, դասարանում հոգեբանական դասերի կազմակերպումն ու անցկացումը։
Համագործակցությունը սոցիալական մանկավարժների հետ.
ա) համատեղ այցելությունները խնդիրներ ունեցող ընտանիքներին,

բ) երեխաների իրավունքների պաշտպանության համար անհրաժեշտ նյութերի պատրաստումը,

գ) երեխաների իրավունքների ոտնահարումների կանխարգելմանն ու վատ սովորությունների վերացմանն ուղղված միջոցառումներին սոցիալական մանկավարժի ներգրավումը։
Ներառական ուսուցմամբ դասարանի ղեկավարի աշխատանքում առաջարկվող ուղղություններ
Աշակերտների առողջության պահպանում
Առաջին և ամենագլխավոր ուղղությունը համարվում է աշակեր​տի ֆիզիկական և մտավոր առողջության պահպանումը։
Դպրոցի և դասղեկների վրա է դրված աշակերտների ֆիզիկա​կան զարգացման համար նորմալ պայմաններ ստեղծելու մասին հոգ տանելը։ Դասղեկը լուրջ դեր կարող է խաղալ դպրոցական​ներին անձնական և հասարակական հիգիենայի հմտությունները պահպանելու գործում, նրանց սանիտարահիգիենիկ իրազեկութ​յան վարժեցնելու գործում։ Իհարկե, այդ հարցը վճռվում է ամենից առաջ ընտանիքում՝ ծնողների, ընտանիքի ավագ անդամների հսկողությամբ, բայց դասղեկը պարզաբանում է անձնական ու հասա​րակական հիգիենայի կանոնների պահպանման անհրաժեշտությունը, այդ հարցերի վերաբերյալ գործնական խորհուրդներ է տալիս։
Այդ ուղղությամբ աշխատելիս անհրաժեշտ է.

· համագործակցել դպրոցի բժշկի հետ՝ դասարանի աշա​կերտների ֆիզիկական ու առողջական վիճակը ուսումնասիրելու նպատակով, նրա հետ միասին աշակերտների համար անցկացնել զրույցներ, զարգացնել արտակարգ իրավի​ճակներում ճիշտ կողմնորոշվելու կարողություններ և հմ տություններ,

· սովորեցնել՝ ինչ է առողջ ապրելակերպը,

· կազմակերպել երեխաների ֆիզիկական զարգացման և առողջության պահպանման ակտիվ միջոցառումներ՝ մրցույթ​ներ, էքսկուրսիաներ, արշավներ, սպորտլանդիաներ, օլիմ​պիական խաղեր, որոնք կարող են դառնալ ավանդական,

· աշակերտների առողջության պահպանման նպատակով կատարել դպրոցական և արտադասարանական միջոցա​ռումների ժամանակ հատուկ դաստիարակչական աշխա​տանքներ,

· երեխաների մոտ ճիշտ վերաբերմունք ձևավորել ֆիզկուլ​տուրայի դասերի և ընդհանրապես սպորտային պարապ​մունքների նկատմամբ,

· աշակերտների մոտ սեփական առողջության մասին ճիշտ կարծիք ձևավորել,

· ուսումնասիրել դասարանի աշակերտների ֆիզիկական և հոգեկան առողջական վիճակը, աշակերտների զարգացման առանձնահատկությունները տարբեր տարիքային փուլերում, առողջական շեղումները, նրանց ազդեցությունը աշակերտի ուսման վրա և նրա տկարության պատճառները, ապա դպրոցի տնօրինության հետ համատեղ կազմակերպել երեխաների առողջական վիճակի, ուսումնական և արտաուսումնական գործունեության բարելավման ծրագիր,

·  ուսման գործընթացում ուսումնասիրել աշակերտների ծանրաբեռնվածությունը և նրա ազդեցությունը երեխայի առողջության վրա,

· անցկացնել քննարկումներ սանիտարահիգիենիկ պահանջների, դասարանական և տնային աշխատանքների չափաքանակի և տնային աշխատանքներին հատկացված ժամաքանակի վերաբերյալ, անձնական հիգիենայի վերաբերյալ, բացատրել ալկոհոլի, նիկոտինի, թմրանյութերի և ՁԻԱՀ-Ի հետևանքները մարդու օրգանիզմի վրա,

·  անցկացնել կանխարգելիչ աշխատանքներ՝ ինչպես խուսափել դժբախտ պատահարներից,

· սերտորեն համագործակցել ֆիզկուլտուրայի ուսուցչի հետ, ներգրավել նրան ծնողների և երեխաների համար կազմակերպվող թեմատիկ խորհրդատվություններին՝ կապված երեխաների ֆիզիկական առողջության պահպանման խնդիրների հետ,

· համագործակցել ծնողների և մյուս ուսուցիչների հետ,

·  համագործակցել արտադպրոցական հաստատությունների հետ՝ մանկական հիվանդությունների կանխարգելման նպատակով։
Աշակերտների հաղորդակցման և համագործակցության կարողությունների և հմտությունների զարգացում
Համագործակցության արդյունավետ կազմակերպումը նպաստում է անձի զարգացմանն ու անհատականության ձևավորմանը, քանի որ այն ձևավորվում է մարդկանց հետ շփման արդյունքում, որի արդունքում մենք ավելի լավ եմք հասկանում ինքներս մեզ։ Այն անհատները, որոնց ներանձնային և միջանձնային հմտությունները դարգացած չեն, թյուր փոխհարաբերություններ ունեն շրջապատի հետ և հակված են իրենց մասին կազմել ոչ ճիշտ ու թերի կարծիք։ Արդյունավետ փոխհարաբերվել կարողանալու համար էական են իրական ինքնագնահատականը, սեփական և ուրիշների զգացմունքները հասկանալը, դիտարկումներ կատարելը, արդյունավետ հաղորդակցվել և համագործակցել կարողանալը։
Դասղեկի աշխատանքում կարևոր տեղ է գրավում փոխհարաբերությունների ճիշտ կազմակերպումը ուսուցչի ու աշակերտի, ուսուցչի ու ծնողի, աշակերտի ու ծնողի և, ընդհանրապես, աշակերտների միջև։
Կազմակերպելով այս աշխատանքը՝ մանկավարժը պետք է ղարգացնի երեխաների մոտ արդյունավետ համագործակցության և հաղորդակցման կարողություններ և հմտություններ։
Կանտը իր աշխատություններից մեկում ասել է. «Համագործակցության գլխավոր պահանջն է հաղորդակցման արդյունքում բացահայտել մարդու անհատականությունը»։ Երեխան պետք է հասկանա, որ անհատի համար առաջին հերթին կարևոր է պատվի և արժանապատվության արտահայտումն ու պահպանումը։ Այս ուղղությամբ աշխատելիս անհրաժեշտ է.

■ աշակերտների հետ միասին ուսումնասիրել մարդկային հարաբերությունների պատմական փորձը, նրանց դերն ու նշանակությունը ապագա սերունդների համար,

■ ստեղծել դրական հաղորդակցման միջավայր՝ հնարավորություն տալով յուրաքանչյուր աշակերտին ազատ արտահայտելու իր զգացմունքները,

■ ծնողներին ու երեխաներին ներկայացնել համագործակցության ակտիվ ձևերը, կազմակերպել հանդիպումներ, զրույցներ և բանավեճեր,

■ ուսումնասիրել կոլեկտիվում յուրաքանչյուր աշակերտի դերը, նրա փոխհարաբերությունների հետ կապված խնդիրները և գտնել այդ խնդիրների լուծման ուղիները,

■ ուսումնասիրել ընտանիքում երեխայի և ծնողների փոխհարաբերությունները, բացահայտել առկա խնդիրները և ն պաստել դրանց վերացմանը,

■ ուսումնասիրել աշակերտների հարմարվածությունը դպրոցին, դասարանին և, եթե գոյություն ունեն որոշակի խնդիրներ, այդ խնդրի շուրջ տանել աշխատանքներ,

■ հետազոտել երեխայի դերը մանկական կոլեկտիվում, նրա հարաբերություններն իր համադասարանցիների ու հասակակիցների հետ,

■ թրեյնիգների, հաղորդակցման ժամերի, խաղերի և բանավեճերի միջոցով օգնել աշակերտներին՝ ավելի սերտորեն համագործակցելու միմյանց հետ,

■ ուսուցման կրտսեր և միջին փուլերում անցկացնել բարոյագիտական գործնական աշխատանքներ, բարձր դասարաններում կազմակերպել դասղեկական ժամեր՝ երեխաների մոտ հետագա ինքնահաստաւոման և համագործակցելու կարողություններ մշակելու նպատակով։
Աշակերտների արժեքային համակարգի ձևավորում
Անկախ երեխայի՝ իր ֆիզիկական հատկությունների մասին ունեցած գիտելիքների և շփվելու կարողության, մեծ նշանակություն ունի երեխայի բարոյական դաստիարակությունը։
Այս ուղղության գլխավոր նպատակն է՝ բացատրել աշակերտներին մարդկության գոյության իմաստը, գնահատել իր և մյուսների գոյության կարևորությունն ու նշանակությունը, արժևորել պատմական անցյալի ու ապագայի դերը աշակերտների բարոյական հատկանիշների ձևավորման գործում։ Այս ուղղությամբ աշխատելիս անհրաժեշտ է.
■
երեխաների մոտ ցանկություն առաջացնել իմանալու, հասկանալու և իրական իրավիճակներում կիրառելու ձեռք բերած բարոյական գիտելիքները,

■ դաստիարակել ծանր իրավիճակներում պայքարելու և դիմակայելու կարողություն, օրինակներ բերի այն մարդկանց կյանքից, ովքեր կարողացել են գոյատևել նմանատիպ իրավիճակներում,

■ աշակերտների մոտ իրենց անձի նկատմամբ հետաքրքրություն և ինքնակատարելագործման ցանկություն առաջացնել,

■ զարգացնել աշակերտի կամային հատկանիշներն և սեփական ուժեղ ու թույլ կողմերի նկատմամբ քննադատական մտածողությունը,

■ այդ ուղղությամբ համագործակցել ծնողների և մանկավարժների հետ՝ կիրառելով համագործակցության տարբեր ձևերը,

■ դրական վերաբերմունք ձևավորել ընտանեկան սովորույթների, ազգային ավանդույթների նկատմամբ, դաստիարակին լսելու, ընկալելու ունակություն և հասկանալու ու հետևություններ անելու հմտություններ, 

■ ուսումնասիրել աշակերտների կյանքի առաջնային և բարոյական արժեքները, անցկացնել դասղեկական ժամեր՝ նվիրված բարոյական խնդիրներին տարիքային բոլոր փուլերում,

■ աշակերտների կամային հատկանիշները զարգացնելու նպատակով անցկացնել ինքնազարգացման գործնական աշխատանքներ,

■ աշակերտների հետ ուսումնասիրել իրենց երկրի, աշխարհի ժողովուրդների, իրենց ընտանիքների և դպրոցի ավանդույթները,

■ բուոր դաստիարակչական միջոցառումներն ուղղել մարդասիրական, պաշտպանված, անվտանգ, երկկողմանի պատասխանատվության միջավայրի ստեղծմանը, որը հնարավորություն կտա յուրաքանչյուր երեխային՝ հասկանալու իր դերն ու կարևորությունը,

■ դաստիարակչական աշխատանքի միջոցով երեխաների մեջ ձևավորել հիվանդներին և թույլերին անհրաժեշտ օգնություն ցուցաբերելու և բարեգործությամբ զբաղվելու ցանկություն։
Քաղաքացիական դաստիարակության իրականացում
Այս ուղղությամբ դասղեկի աշխատանքի նպատակն է իրականացնել քաղաքացիական դաստիարակություն, զինել երեխաներին իրավունքի, իրավական նորմերի, անհատի և պետության հարաբերությունների վերաբերյալ համապատասխան գիտելիքներով զարգացնել պետական մտածողություն։ ուղղությամբ աշխատելիս անհրաժեշտ է.

■ զարգացնել քաղաքացիական արժեքներ և բարոյական դիրքորոշումներ,

■ հասարակության մեջ և իրավական հարաբերություններում ձևավորել իրավական կուլտուրա, օգնել այդ հարաբերություններում երեխայի ինքնահաստատմանը,

■ երեխաների մոտ ձևավորել մարդասիրական աշխարհայացք, ինչպես նաև սեփական իրավունքների գիտակցում,

■ երեխաներին ծանոթացնել իրավական խնդիրներին ու կարևոր հարցերին,

 ■ առանձնահատուկ վերաբերմունք ձևավորել պետության, պետական խորհրդանիշերի նկատմամբ,

■ զարգացնել քաղաքացու այնպիսի որակներ, ինչպիսիք են՝ կամավորությունը, համագործակցությունը, մասնակցությունը, հանդուրժողականությունը, քննադատական մտածողությունը, իքնուրույն որոշումներ կայացնելու կարողությունը, բանավիճելու հմտությունը,

■ սովորեցնել ուսումնասիրել, բացահայտել և լուծել համայնքային հիմնախնդիրներ,

■ ուսուցանել համայնքային ծառայությունների մատուցում,

■ երեխաներին սովորեցնել պետական իրավական նորմերն ու օրենքները, ձևավորել պատասխանատվություն այդ օրենքների ու նորմերի նկատմամբ,

■ երեխաների իրավական գիտելիքների, հմտությունների և կարողությունների ձևավորման նպատակով կազմակերպել արտադասարանական միջոցառումներ,

■ աշակերտներին իրավական գիտելիքներով զինելու նպատակով համագործակցել իրավական մարմինների հետ,

■ երեխաների մոտ ձևավորել բարոյաիրավական հատկանիշներ (խիղճ, պատասխանատվություն, արդարություն, պատիվ, արժանապատվություն և այլն),

■ անցկացնել թեմատիկ դասղեկական ժամեր,

■ կազմակերպել հանդիպումներ իրավական և իրավապահ մարմինների ներկայացուցիչների հետ,

■ այցելել զորամասեր,

■ կազմակերպել մրցույթներ և վիկտորինաներ իրավական թեմաներով,

■ անցկացնել Սահմանադրության օրվան նվիրված միջոցառում,

■ անցկացնել ինտերակտիվ խաղեր, բանավեճեր՝ «Ես ունեմ իրավունք» թեմայով,

■ կազմակերպել քննարկումներ իրավական թեմաներով։
ՕԳՏԱԳՈՐԾՎԱԾ ԳՐԱԿԱՆՈՒԹՅԱՆ ՑԱՆԿ
1. Դաստիարակչական աշխատանքների ձեռնարկ, Եր., 2003, 107 էջ:

2. Լեոնտև Ա.Ն., Հոգեկանի զարգացման պրոբլեմները, Եր., ՙԼույս՚, 1968, 563 էջ:

3. Կոնդակով Մ.Ի., Դաստիարակչական աշխատանքը դպրոցում, Եր., ՙԼույս՚, 1980, 452 էջ:

4. Ս. Բեժանյան. «Դասարանի ղեկավարի գործառույթները ավագ դպրոցականների բարոյական արժեքների ձևավորման ընթացքում» Վանաձոր, 2014թ. «Սիմ տպագրատուն»

5. Рожков М.Н., Баиборолова Л.В., Демакова И.Д. Воспитательная деятельность педагога Воспитание школьников   2002.

6. Щуркова    Н.Е.    Вы    стали    классным    руководителем.    Москва,

Педагогическое общество России, 2001.


7. Дереклеева Н.И. Классный руководитель, основные направеления

деятельности. Вербум-М., Москва, 2003.

4

